
Noé shuti runa yacupi
huambuj jatun huasita

rurashcamanta

Noé causacui huatacunapica runacunaca
tucuicunami juchacunallata rurashca.
Shina cajpipish Noeca paipaj huarmindij,
churicunandij, churicunapaj huarmicunandij
Taita Dios munashcata rurashpami
causashcacuna.

Taita Diosca juchata ruraj runacunataca
animalcunandij tamyahuan tucuchinatami
yuyarishca. Chaimi Noepaj aillucunapish
causachun, animalcunapish
quishpirichunca, —Yacu jahuapi huambuj
shuj jatun huasita rurai— nishpa Noetaca
Taita Diosca mandashca.

Noeca huambuj huasita ruranata
tucuchishpaca, Taita Dios
mandashca shinallatajmi causaita charij
huaquin animalcunataca shuj c'ari, shuj
huarmi, cutin micuna animalcunataca
canchis c'ari, canchis huarmi, causaita
charichun huambuj huasi ucuman
churashca.

2 3



Tucui laya animalcunapaj micunata,
paicunapaj micunata huambuj huasipi
churashpaca, Noepish paipaj huarmindij,
quimsandij churicunapaj huarmicunandijmi
yaicurca.

Ña canchis punllata huambuj huasi ucupi
cajpimi Taita Diosca huambuj huasipaj
pungutapish, huasi ucumanta chapana
ventanacunatapish ama pi ashtahuan
yaicui tucuchun huichcashca. Chai q'uipami
jahua pachamantapish allpa ucumantapish
yacuta cacharijpi chuscu chunga punllata
chuscu chunga tutata tamyarca.

Ña yallitaj tamyai callarijpimi yacuca, tucui
cai pachapi jundai callarishca. Chai
punllapica Noeca ñami sujta patsaj
huatacunata charishca.

Noeca paipaj huarmindij, Sem, Cam, Jafet
shuti churicunapaj quimsa
huarmicunandijmi yacu jahuapi huambuj
huasimanca yaicushca. Tucui laya causaita
charij animalcunapishmi, tucuilla
paicunahuan tandalla yaicushca.

Yacuca cai pachapica jatun urcucunatapish
canchis metrota pasashpami jundashca.
Chaimi causaita charij tucui laya
animalcunapish, tucui runacunapish
huañushca. Yacuca patsaj pichca chunga
(150) punllacamapish mana
chaquishcachu. Taita Diosca Noetapish
tucui huambuj huasipi caj tucuilla
animalcunatapish yuyarishpami yacuta
chaquichingapaj huairata cachamushca.
Yacu chaquicujta yachangapajca Noeca
shuj cuervotami cacharishca.

Cutin canchis punllata shuyashpami Noeca
shuj palomata cacharishca, palomaca
picopi shuj olivos p'angata apashpa
tigramujpimi ña yacu chaquishcata yachaj
chayarca. Yacu chaquijpica, huambuj jatun
huasipish Ararat shuti urcupimi tiyarishca.

Taita Diosca Noetaca: —Canpish cambaj
huarmindij cambaj churicunapaj
huarmicunandij, causaita charij tucui laya
animalcunandij huambuj jatun huasimanta
llujshichij— nishpami mandashca. Chaimi
Noepish paipaj huarmindij, quimsa
churicunapaj huarmicunandij
animalcunandij Taita Dios nishcata
cazushpa tucuilla llujshishca.

Chai q'uipami Noeca shuj altarta rurashpa,
animalcunata huañuchishpa chaipi
rupachishpa Taita Diosman convidashpa
pagui nishca. Taita Diosca Noé chashna
rurashcataca mishquichishpami
chasquishca. Taita Diosca: —Ima shina
puntaman cashca shinallatajmi tucui
catinga— nishcami. Taita Dios nishcata
cazuj huahuacunataca Diosca
quishpichingatajmi.

Quichua rimaipi ñucanchij quillcashca librocunaca caicunami:
• • • • Bartimeo shuti mana ricuj runamanta
• • • • Juan huasichishca huasimanta
• • • • Noé shuti runa yacupi huambuj jatun huasita

rurashcamanta
• • • • Imatapish umashpalla huillaj Pedro shuti mosomanta

Q'uipamanca shujtaj librocunatapish quillcashunrajmi. Urapi
tiyaj direccioncunaman rishpa, telefocunapi cayashpa yachai
tucunguimi. www.Quichua.net Internet direccionpipish cai
librocunata rezai tucunguimi.

Cai parloca Génesis 6manta Génesis
9cama Diospaj Shimimantami shamurca.
Esta historia sobre el gran diluvio es de Génesis capítulos 6 al 9 en la Biblia.

Texto en Quichua por Segundo Anrango.

